
ಕಾರ್ಯ ನಿರ್ವಾಹಕ ನಿರ್ದೇಶಕರ ಮೇಜಿನಿಂದ....
ಭಾರತವು ಸುಮಾರು 300 ವರ್ಷಗಳ ಕಾಲ ಬ್ರಿಟಿಷರು ಹಾಗೂ ವಿದೇಶಿಗರ ಆಳ್ವಿಕೆಯಲ್ಲಿದ್ದ ಪರಿಣಾಮ
ಭಾರತವು ಇತರೆ ರಾಷ್ಟ್ರಗಳ ಅಭಿವೃದ್ದಿಗೆ ಪೂರಕ ಸಾಮಗ್ರಿಗಳನ್ನು ಉತ್ಪಾದಿಸುವ ಅಥವಾ ಕಚ್ಚಾ ವಸ್ತುಗಳನ್ನು
ಕಡಿಮೆ ಬೆಲೆಗೆ ಪೂರೈಸುವ ದೇಶವಾಗಿತ್ತು ಎನ್ನವುದು ಎಲ್ಲರಿಗೂ ತಿಳಿದ ಸತ್ಯ. 

ಭಾರತದಲ್ಲಿ ಶಿಕ್ಷಣ, ಆರೋಗ್ಯ, ಮೂಲಭೂತ ಸೌಕರ್ಯಗಳ ಅಭಿವೃದ್ದಿಗೆ ನಮ್ಮ ದೇಶದಲ್ಲಿ ಹಲವಾರು ವರ್ಷಗಳ
ಇತಿಹಾಸವನ್ನು ಹೊಂದಿದ್ದೇವೆ, ನಮ್ಮ ಅಭಿವೃದ್ದಿಯ ಪರ್ವವನ್ನು ತಿಳಿಯಲು ಸಿಂಧೂ ಬಯಲಿನ ನಾಗರೀಕತೆ,

ಹರಪ್ಪ ಮತ್ತು ಮೆಹಂಜಾದಾರೋ ನಗರಗಳ ಅಭಿವೃದ್ದಿ ಹಾಗೂ ನಳಂದ ವಿಶ್ವವಿದ್ಯಾನಿಲಯದ ಬಗೆಗಿನ
ಇತಿಹಾಸವು ಭಾರತದ ಅಭಿವೃದ್ದಿಯನ್ನು ಸೂಚಿಸುತ್ತವೆ. ಇನ್ನೂ ಕೃಷಿಯ ಅಭಿವೃದ್ದಿಯಲ್ಲಂತು ಭಾರತ ಉಚ್ಚಾಯ
ಸ್ಥಿತಿಯಲ್ಲಿತ್ತು, ಹಾಗಾಗಿಯೇ ವ್ಯಾಪಾರಕ್ಕಾಗಿ ಬಂದ ಬ್ರಿಟಿಷರು ನೆಲಯೂರುವಂತಾಯಿತು ಎಂಬುದು ನಾವು
ಓದಿರುವ ಸ್ಥಿತಿ-ಗತಿಗಳಾಗಿವೆ.

ತದ ನಂತರದಲ್ಲಿ ಭಾರತವನ್ನು ಬ್ರಿಟಿಷರು ತಮಗಿಷ್ಟ ಬಂದಂತೆ ಕಚ್ಚಾ ವಸ್ತುಗಳನ್ನು ಉತ್ಪಾದಿಸಲು ಹಾಗೂ ಕಡಿಮೆ
ಬೆಲೆಗೆ ಅವುಗಳನ್ನು ಕೊಂಡೋಯ್ದು ಅವರ ರಾಷ್ಟ್ರಗಳ ಅಭಿವೃದ್ದಿಯ ಮಹಡಿಗೆ ಹತ್ತಲು ನಾವು ಮೆಟ್ಟಿಲಾಗಿದ್ದದ್ದು
ಇದ್ದೇ ಇದೆ. ಸ್ವತಂತ್ರ ಭಾರತದಲ್ಲಿ ನಮ್ಮದೇ ಆಯ್ಕೆಯ ಮೂಲಕ ರಚನೆಯಾದ ಸರ್ಕಾರಗಳು ವಿವಿಧ ರೀತಿಯಲ್ಲಿ
ಭಾರತವನ್ನು ಅಭಿವೃದ್ದಿಪಡಿಸಲು ಹಾಕಿಕೊಂಡ ಹಲವಾರು ಕಾರ್ಯಕ್ರಮಗಳಾದ ಪಂಚವಾರ್ಷಿಕ ಯೋಜನೆಗಳು,
ಬಡತನ ನಿರ್ಮೂಲನಾ ಕಾರ್ಯಕ್ರಮಗಳು, 20 ಅಂಶಗಳ ಕಾರ್ಯಕ್ರಮಗಳು, ವಾರ್ಷಿಕ ಯೋಜನೆಗಳು, ಆತ್ಮ
ನಿರ್ಭರಾ ಭಾರತ್‌, ನರೇಗಾ ಯೋಜನೆ, ನರ್ಮ್‌, ಸ್ಕಿಲ್‌ ಇಂಡಿಯಾ ಹೀಗೆ ಭಾರತದ ಜನರ ತಲಾದಾಯ ಹಾಗೂ
ರಾಷ್ಟ್ರದ ಅಭಿವೃದ್ದಿಗೆ ಪೂರಕವಾಗಿ ಹಲವಾರು ಕಾರ್ಯಕ್ರಮಗಳನ್ನು ದೇಶದ ಅಭಿವೃದ್ದಿ ಸಾಧಿಸಲು ಅನುಷ್ಠಾನ
ಮಾಡುತ್ತಾ ಬರಲಾಗಿದೆ. ಕರ್ನಾಟಕ ರಾಜ್ಯ ಸರ್ಕಾರಗಳು ಸಹ ಅಭಿವೃದ್ದಿಯೆಡೆಗೆ ಸಾಗಲು ಹಲವಾರು
ಕಾರ್ಯಕ್ರಮಗಳನ್ನು ಶೈಕ್ಷಣಿಕ, ಆರೋಗ್ಯ, ಮೂಲೂಭೂತ ಸೌಕರ್ಯಗಳು, ಮಹಿಳೆಯರ ಸಬಲೀಕರಣ,

ಯುವಕರಿಗೆ ಉದ್ಯಮಶೀಲತಾಭಿವೃದ್ದಿ ಯೋಜನೆಗಳನ್ನು ರೂಪಿಸುತ್ತಾ ಬಂದಿವೆ.

ಬಹಳ ವಿಶೇಷ ಎನಿಸುವ ವೈಯುಕ್ತಿಕಕ ಕೊಡುಗೆಗಳು ಎಂದು ಭಾವಿಸಬಹುದಾದ ಪ್ರಸ್ತುತ ಇರುವ ಕರ್ನಾಟಕ
ರಾಜ್ಯ ಸರ್ಕಾರ ಜಾರಿಗೆ ತಂದಿದೆ, 2023ರ ಕರ್ನಾಟಕ ವಿಧಾನಸಭಾ ಚುನಾವಣಾ ಪ್ರಣಾಳಿಕೆಯಾಗಿ ನೀಡಿದ್ದ
ಕಾಂಗ್ರೇಸ್‌ ನ ಗ್ಯಾರಂಟಿಗಳು ಇಂದು ರಾಜ್ಯ ಸರ್ಕಾರದ ಕಾರ್ಯಕ್ರಮಗಳಾಗಿದ್ದು, ಸಮುದಾಯದಲ್ಲಿ ಇವುಗಳ
ಬಗ್ಗೆ ವಿಭಿನ್ನ ಹಾಗೂ ಮಿಶ್ರ ಪ್ರತಿಕ್ರಿಯೆಗಳನ್ನು ನೋಡಲಾಗುತ್ತಿದೆ, ಒಂದಡೆ ಆ ಕಾರ್ಯಕ್ರಮಗಳೂ
ವೈಯುಕ್ತಿಕವಾಗಿ ಜನರಿಗೆ ಸಹಕಾರಿಯೇ ಆದರೂ ಮತ್ತೊಂದೆಡೆ ಅವುಗಳನ್ನು ಪಡೆಯಲು ಜನರ ಇಂದಿಗೂ ಸಹ
ಪರದಾಡುತ್ತಿರುವುದು ಕಂಡು ಬರುತ್ತಿದೆ, ಮಗದೊಂದೆಡೆ ಈ ಕಾರ್ಯಕ್ರಮಗಳಿಂದ ರಾಜ್ಯದ ಬೊಕ್ಕಸ
ಖಾಲಿಯಾಗುತ್ತದೆ, ಇದರಿಂದ ಇತರೆ ಮೂಲಭೂತ ಸೌಕರ್ಯಗಳ ಅಭಿವೃದ್ದಿಗೆ ಹೊಡೆತ ಬೀಳುತ್ತಿದೆ ಎಂದು
ಹೇಳುತ್ತಿರುವುದನ್ನು ಕಾಣಬಹುದಾಗಿದೆ. ಈ ಎಲ್ಲಾ ವಿಚಾರಗಳಾಧಾರಿತವಾಗಿ ನಮ್ಮ ʼನೆಲಧನಿʼಯು ಗ್ಯಾರಂಟಿಗಳ
ಬಗೆಗಿನ ತಳಮಟ್ಟದ ಜನರ ಧ್ವನಿಯನ್ನು ತರುವ ಕೆಲಸವನ್ನುಮಾಡಿದ್ದೇವೆ. 

ಸದಾಶಯಗಳೊಂದಿಗೆ
ಡಾ.ಬಸವರಾಜು ಆರ್‌ ಶ್ರೇಷ್ಠ

ಕಾರ್ಯನಿರ್ವಾಹಕ ನಿರ್ದೇಶಕರು – ಗ್ರಾಮ್‌ 



ಕಾಂಗ್ರೇಸ್‌ ಪಕ್ಷವು ಅಧಿಕಾರಕ್ಕೆ ಬಂದಲ್ಲಿ ತಲಾ 10 ಕೆ.ಜಿ ಅಕ್ಕಿ ನೀಡುವ ಭರವಸೆ ನೀಡಿದ್ದ ಪರಿಣಾಮ ಜಾರಿಯಾದ

ತಲಾ 10 ಕೆಜಿ ಅಕ್ಕಿ ನೀಡುವ ಕಾರ್ಯಕ್ರಮಕ್ಕೆ ಕರ್ನಾಟಕ ಸರ್ಕಾರ 2023ರ ಜುಲೈ ತಿಂಗಳಿಂದ ತಲಾ 10 ಕೆಜಿ

ಅಕ್ಕಿಯನ್ನು ನೀಡುವುದಾಗಿ ಹೇಳಿತ್ತು ಆದರೆ ಕರ್ನಾಟಕ ರಾಜ್ಯದಲ್ಲಿ ಬಿಪಿಎಲ್‌ ಕುಟುಂಬಗಳಿಗೆ ಅನುಗುಣವಾಗಿ

ಅಕ್ಕಿ ಲಭ್ಯವಾಗದ ಕಾರಣದಿಂದ ತಲಾ 5 ಕೆಜಿ ಆಹಾರ ಧಾನ್ಯ ವಿತರಿಸಿ ಉಳಿದ 5 ಕೆಜಿ ಗೆ ಕೆಜಿಗೆ 34 ರೂ.ಗಳಂತೆ

ತಲಾ 170 ರೂ.ಗಳನ್ನು ಮನೆಯ ಮುಖ್ಯಸ್ಥರ ಖಾತೆಗೆ ಜಮಾ ಮಾಡಲು ಸರ್ಕಾರ ತೀರ್ಮಾನಿಸಿದ, ಅಕ್ಕಿ

ಲಭ್ಯವಾದಾಗ ಹಣ ಜಮೆ ಮಾಡುವುದನ್ನು ನಿಲ್ಲಿಸಿ ಆಹಾರಧಾನ್ಯವನ್ನೆ ಪೂರೈಕೆ ಮಾಡುವುದಾಗಿ ಸರ್ಕಾರ

ತೀರ್ಮಾನಿಸಿರುತ್ತದೆ.

ಪ್ರಸ್ತುತ ಕರ್ನಾಟಕದಲ್ಲಿ ಒಟ್ಟು 15,277,822 ಕುಟುಂಬಗಳು ಪಡಿತರ ಚೀಟಿ ಹೊಂದಿದ್ದು ಇದರಲ್ಲಿ 12,781,202

ಕುಟುಂಬಗಳು ಅನ್ನಭಾಗ್ಯದಡಿ ಸವಲತ್ತುಗಳನ್ನು ಪಡೆಯಲು ಅರ್ಹರಿದ್ದಾರೆ ಎಂದು ಸರ್ಕಾರದ ಲೆಕ್ಕಚಾರವಾಗಿದೆ,

ಉಳಿದ 2,496,620 ಕುಟುಂಬಗಳು ಮಾತ್ರವೇ ಎಪಿಎಲ್‌ ಕಾರ್ಡ್‌ಗಳನ್ನು ಹೊಂದಿರುವುದು ಕಂಡುಬರುತ್ತದೆ,

ಹಾಗಾದರೆ ಒಂದು ಕೋಟಿ ಇಪ್ಪತ್ತೇಳು ಲಕ್ಷ ಎಂಬತ್ತಒಂದು ಸಾವಿರ ಇನ್ನೂರ ಎರಡು ಕುಟುಂಬಗಳು

ಅರ್ಹವಾಗಿರುರುವ ಸರಿಯಾಗಿರುವುದು ನೈಜವಗಿದೆಯೇ ಎಂಬುದು ಹುಬ್ಬೇರುವಂತೆ ಮಾಡುವ

ಸಂಗತಿಯಾಗಿದೆ ಜೊತೆಗೆ 2 ಲಕ್ಷದ 90 ಸಾವಿರಕ್ಕೂ ಹೆಚ್ಚಿನ ಕುಟುಂಬಗಳು ಹೊಸದಾಗಿ ಪಡಿತರ ಚೀಟಿಗಾಗಿ

ಅರ್ಜಿ ಸಲ್ಲಸಿವೆ, ಇದೆಲ್ಲದರ ನಡುವೆ “ರಾಜ್ಯದ ಯಾವುದೇ ಪ್ರಜೆ ಹಸಿದು ಮಲಗಬಾರದು” ಎಂಬ ಉದ್ದೇಶ

ಸರಿಯಾಗಿಯೇ ಇದೆ ಆದರೆ ನೈಜವಾಗಿ ಯಾರು ಹಸಿದುಕೊಂಡು ಮಲಗುತ್ತಿದ್ದಾರೆ ಎಂದು ಗುರುತಿಸಿ

ತಲುಪಿಸುವುದು ಎಷ್ಟು ಮುಖ್ಯವೋ, ಎಲ್ಲರೂ ಸಹ ಬಡತನದ ರೇಖೆಗಿಂತ ಕೆಳಗಿದ್ದಾರೆ ಎನ್ನುತ್ತಿರುವುದು ಸಹ

ಸತ್ಯಕ್ಕೆ ದೂರವಾದ ಸಂಗತಿಯಾಗಿದೆ, ಹಾಗಾಗಿ ಯಾವ ಯಾವ ಆರ್ಥಿಕ ಸ್ಥಿತಿವಂತರಿಗೆ ಯಾವ ಯಾವ ರೀತಿಯ

ವ್ಯವಸ್ಥೆಗಳಡಿ ಆಹಾರ ಭದ್ರತೆ ಮತ್ತು ಖಾತ್ರಿಯನ್ನು ಒದಗಿಸುತ್ತೇವೆ ಎಂಬುದನ್ನು ಸಹ ಸರ್ಕಾರ ಯೋಜಿಸುವುದು

ಸೂಕ್ತವಾಗಿದೆ.

ಅನ್ನಭಾಗ್ಯ - 2023

ತಲಾ ಐದು ಕೆಜಿ ಅಕ್ಕಿ ಖರೀದಿಸಲು 170 ರೂ.ಗಳನ್ನು ನೀಡುತ್ತಿದ್ದು, ಅಕ್ಕಿ ಬೆಲೆ ಕನಿಷ್ಠ 50 ರೂ.ಗಳಿಗೂ ಹೆಚ್ಚಿದೆ
ಹಾಗಾಗಿ ಸರ್ಕಾರ ಅಕ್ಕಿಯನ್ನು ನೇರವಾಗಿ ಖರೀದಿಸಿ ನೀಡಲಿ. ಇಲ್ಲವಾದಲ್ಲಿ ಇದು ಕೇವಲ ಚುನಾವಣಾ
ತಂತ್ರಗಾರಿಕೆ ಎಂಬ ಟೀಕೆಯಲ್ಲಿಯೇ ಮುಂದುವರೆಯಲಿದೆ 

www.graam.org.in

ಸಮುದಾಯದ ಧ್ವನಿ
ಅಕ್ಕಿ ಬದಲು ಹಣ ಬರುತ್ತಿದೆ ಆದರೆ ನಮಗೆ ಅದರ ಅಕ್ಕಿಯನ್ನೆ ಕೊಟ್ಟರೇ ಸೂಕ್ತ, ಹಣದಿಂದ ಅಕ್ಕಿ ಖರೀದಿಸಲು
ಸಾಧ್ಯವಾಗುವುದಿಲ್ಲ ಬದಲಿಗೆ ಬರುವ ದೈನಂದಿನ ಇತರೆ ಖರ್ಚುಗಳಿಗೆ ವೆಚ್ಚವಾಗುತ್ತದೆ. 

ಸಿದ್ದಾರ್ಥ, ಫಲಾನುಭವಿ, ಅನ್ನಭಾಗ್ಯ,
ಚುಂಚರಾಯನಹುಂಡಿ, ಮೈಸೂರು

ರಾಜ್ಯದ ರೈತರ ಬಳಿ ಸರ್ಕಾರ ಅಕ್ಕಿ ಖರೀದಿಸಲಿ
ಸರ್ಕಾರ ಅಕ್ಕಿ ಇಲ್ಲ ಎಂಬ ಕಾರಣವನ್ನು ಪಕ್ಷದ ಹಿತದೃಷ್ಟಿಯಿಂದ ನೀಡಿರುವುದು, ಅಕ್ಕಿ ಕೊಡುವುದನ್ನು
ಮತ್ತೊಂದು ಪಕ್ಷದ ಸರ್ಕಾರ ರಾಜಕೀಯ ಹಿತಾಸಕ್ತಿಯಿಂದ ಕೊಟ್ಟಿಲ್ಲ ಎಂಬ ಪರಸ್ಪರ ಟೀಕೆಗಳ ಕೆಸೆರರಾಚಟದಲ್ಲಿ
ತೊಡಗಿರುವುದು ಸ್ವ- ಹಿತಾಸಕ್ತಿಯನ್ನು ಪ್ರತಿಬಿಂಬಿಸುತ್ತದೆ, ಬದಲಾಗಿ ರಾಜ್ಯದ ರೈತರ ಬಳಿ ಅಕ್ಕಿ ಖರೀದಿಸಿ ಜನರಿಗೆ
ನೀಡಲಿ ಆ ಮೂಲಕ ರೈತರನ್ನು ಪ್ರೋತ್ಸಾಹಿಸುವ ಕೆಲಸ ಮಾಡಲಿ

3

ಸೌಭಾಗ್ಯ, ಮಹಿಳಾ ಸಂಘದ
ಸದಸ್ಯರು, ಧನಗಹಳ್ಳಿ, ಮೈಸೂರು

ನಂಜುಂಡಸ್ವಾಮಿ, ಸದಸ್ಯರು, ಕರ್ನಾಟಕ ರಾಜ್ಯ
ಕಬ್ಬು ಬೆಳೆಗಾರರ ಸಂಘ.ಮೈಸೂರು ಜಿಲ್ಲೆ

ಸರ್ಕಾರದವರು ಮಾಡಿರುವ ಅಕ್ಕಿಯ ಬದಲಿನ ಹಣ ನಮಗೆ ಬಂದೇ ಇಲ್ಲ, ಬ್ಯಾಂಕ್‌ ನವರು ರೇಷನ್‌
ಅಂಗಡಿಯಲ್ಲಿ ಕೇಳಿ ಎನ್ನುತ್ತಾರೆ, ರೇಷನ್‌ ಅಂಗಡಿಯವರು ಬ್ಯಾಂಕ್‌ ನವರನ್ನು ಕೇಳಿ ಎನ್ನುತ್ತಾರೆ, ಬ್ಯಾಂಕ್‌ ಲಿಂಕ್‌
ಆಗಿದೆ ಸರಿಯಾಗಿದೆ ಎಂದು ಬ್ಯಾಂಕ್‌ ನವರು ಪ್ರತಿಕ್ರಿಯಿಸುತ್ತಾರೆ ಇದರಿಂದ ಜನರ ಅಲೆದಾಟವಾಗುತ್ತಿದೆ, ಹಾಗಾಗಿ
ಸರ್ಕಾರದ ಉದ್ದೇಶ ಜನರಿಗೆ ಅನ್ನಭಾಗ್ಯದ ಹಣ ನೀಡಲೇಬೇಕು ಎಂಬ ಸದುದ್ದೇಶವಿದ್ದಲ್ಲಿ ತಕ್ಷಣ ರೇಷನ್‌
ವಿತರಕರೇ ಸರಿಪಡಿಸಬಹುದಾದ ಅಥವಾ ಬ್ಯಾಂಕ್‌ ನವರು ಸರಿಪಡಿಸಬಹುದಾದ ರೀತಿಯ ವ್ಯವಸ್ಥೆ ಮಾಡಿ,
ಸಿಂಗಲ್‌ ವಿಂಡೋ ಸರ್ವಿಸ್‌ ನಂತೆ ಸಮಸ್ಯೆಗಳನ್ನು ಸರಿಪಡಿಸುವ ವ್ಯವಸ್ಥೆ ಮಾಡಲಿ

ವೆಂಕಟೇಶ್‌.ಜಿ.ಸಿ, ಗೋಪಾಲಪುರ, ಮೈಸೂರು

ಆಹಾರ ಜಾಗೃತಿ ಸಮಿತಿ ಹಾಗೂ ಆಹಾರ ಖಾತ್ರಿ ಸಮಿತಿಗಳ ಕ್ರಿಯಾಶೀಲತೆಗೆ ಸರ್ಕಾರ ಕ್ರಮ ಕೈಗೊಳ್ಳಲಿ
ಆಹಾರ ಧಾನ್ಯಗಳ ವಿತರಣೆಗೆ ಸಮುದಾಯದ ಆಡಳಿತಾತ್ಮಕ ಸಹಕಾರವನ್ನು ಜಾರಿಮಾಡುವ ಉದ್ದೇಶದಿಂದ
ಪಂಚಾಯತ್‌ ರಾಜ್‌ ಕಾಯಿದೆಗಳ ಕಲಂ 61/ಎ ನಡಿ ಬರುವ ಇತರೆ ಸಮಿತಿಗಳಂತೆ ಆಹಾರ ಜಾಗೃತಿ ಸಮಿತಿ
ಹಾಗೂ ಆಹಾರ ಖಾತ್ರಿ ಸಮಿತಿಗಳಿಗೆ ಸಂವಿಧಾನದ ಅನುಮೋದನೆ ದೊರೆತಿದ್ದರೂ ಅವುಗಳ ಕ್ರಿಯಾಶೀಲತೆಗಾಗಿ
ಸರ್ಕಾರ ಯಾವುದೇ ಕ್ರಮ ಕೈಗೊಳ್ಳದೇ ಇರುವುದು ಸಮುದಾಯದ ಭಾಗವಹಿಸುವಿಕೆಯನ್ನು ನಿರಾಕರಿಸುವುದಕ್ಕೆ
ಸಾಕ್ಷಿಯಾಗಿದೆ, ಪ್ರಸ್ತುತ ಸಮಿತಿಗಳ ಸ್ಥಿತಿಗತಿಗಳ ಬಗ್ಗೆ ಸಂಶೋಧನೆ/ಅಧ್ಯಯನ ನಡೆಸಿ ಸಮುದಾಯಕ್ಕೆ
ನೆರವಾಗವಂತೆ ಈ ಸಮಿತಿಗಳ ಕ್ರಿಯಾಶೀಲ ಭಾಗವಹಿಸುವಿಕೆಗೆ ಸರ್ಕಾರ ಕ್ರಮ ಕೈಗೊಳ್ಳಲಿ.

ಹರೀಶ್‌, ಆರ್‌ ಟಿ ಐ ಕಾರ್ಯಕರ್ತ, ಮೈಸೂರು 



ಕರ್ನಾಟಕ ವಿಧಾನಸಭೆ ಚುನಾವಣೆಗೆ ಮುನ್ನ ಕಾಂಗ್ರೆಸ್ ಪಕ್ಷವು ನೀಡಿದ್ದ 5 ಗ್ಯಾರಂಟಿಗಳಲ್ಲಿ ಒಂದಾದ ಶಕ್ತಿ

ಯೋಜನೆಯಡಿ (Shakti scheme) ಸರ್ಕಾರಿ ಬಸ್‌ಗಳಲ್ಲಿ ರಾಜ್ಯಾದ್ಯಂತ ಮಹಿಳೆಯರಿಗೆ ಉಚಿತ

ಪ್ರಯಾಣವನ್ನು ನೀಡುತ್ತದೆ. ಶಕ್ತಿ ಯೋಜನೆಯನ್ನು ಜೂನ್ 11 ರಂದು ಜಾರಿಗೆ ತರಲಾಯಿತು. ಕರ್ನಾಟಕ ರಾಜ್ಯ

ರಸ್ತೆ ಸಾರಿಗೆ ಸಂಸ್ಥೆ (KSRTC), ಕಲ್ಯಾಣ ಕರ್ನಾಟಕ ರಸ್ತೆ ಸಾರಿಗೆ ನಿಗಮ (KKRTC), ಉತ್ತರ ಪಶ್ಚಿಮ

ಕರ್ನಾಟಕ ರಸ್ತೆ ಸಾರಿಗೆ ಸಂಸ್ಥೆ (NWKRTC) ಮತ್ತು ಬೆಂಗಳೂರು ಮಹಾನಗರ ಸಾರಿಗೆ ಸಂಸ್ಥೆ (BMTC)ಯಲ್ಲಿ

ರಾಜ್ಯದ ಮಹಿಳೆಯರುವ ಉಚಿತವಾಗಿ ಪ್ರಯಾಣಿಸುತ್ತಿದ್ದು, ಯಾವುದಾದರೊಂದು ಮೂಲ ದಾಖಲಾತಿಯನ್ನು

ಗುರುತಿನ ಚೀಟಿಯಾಗಿ ಪರಿಗಣಿಸಿ ಉಚಿತವಾಗಿ ಪ್ರಯಾಣ ಮಾಡಲು ಅವಕಾಶ ನೀಡಲಾಗಿದೆ. 

ಶಕ್ತಿ ಯೋಜನೆಯಡಿ ಕರ್ನಾಟಕ ರಾಜ್ಯದ ಒಳಗಡೆ ಎಲ್ಲಿಂದ ಎಲ್ಲಿಗೆ ಬೇಕಾದರೂ ಸಾಮಾನ್ಯ ಹಾಗೂ ಸಾಮಾನ್ಯ

ವೇಗದೂತ ಬಸ್‌ ಗಳಲ್ಲಿ ಸಂಚರಿಸಬಹುದಾಗಿದ್ದು, ಏರ್‌ ಕೂಲರ್‌ ಅಳವಡಿಕೆಯ ಹಾಗೂ ಹೊರ ರಾಜ್ಯ ಮತ್ತು

ವಿಶೇಷ ಬಸ್‌ಗಳಾದ ರಾಜಹಂಸ, ಐರಾವತ, ಪವರ್‌ ಪ್ಲಸ್‌ ಇತರೆ ಬಸ್‌ ಗಳ ಪ್ರಯಾಣ ಉಚಿತವಿರುವುದಿಲ್ಲ.

ರಾಜ್ಯದ 6308 ನಗರ ಸಾರಿಗೆ ಬಸ್‌, 5958 ಸಾಮಾನ್ಯ ಸಾರಿಗೆ ಬಸ್‌, 6343 ವೇಗದೂತ ಬಸ್‌ ಗಳಲ್ಲಿ ಶಕ್ತಿ

ಯೋಜನೆಯಡಿ ಮಹಿಳೆಯರು ಉಚಿತವಾಗಿ ಪ್ರಯಾಣಿಸಬಹುದಾಗಿದೆ, ಸುಮಾರು 41 ಲಕ್ಷ ಮಂದಿ

ಮಹಿಳೆಯರು ಈ ಯೋಜನೆಯಡಿ ಫಲಾನುಭವಿಗಳಾಗಬಹುದು ಎಂದು ಅಂದಾಜಿಸಲಾಗಿತ್ತು, ವಾಸ್ತವ ಸ್ಥಿತಿ

ಹಾಗೆಯೇ ಇದೆಯೇ?

ಶಕ್ತಿ ಯೋಜನೆ



“ಶಕ್ತಿ ಯೋಜನೆಯಿಂದ ಬಹಳ ಅನುಕೂಲವಾಗಿದ್ದು, ದಿನ ಪ್ರತಿ ಕೆಲಸಕ್ಕೆ ಹೋಗಲು ಸಹಾಯವಾಗಿದೆ, ಈ
ಮೊದಲು ಬಸ್ ಟಿಕೆಟ್ ಗಾಗಿ ತಿಂಗಳ ಮಧ್ಯೆದಲ್ಲಿ ಸಾಲ ಮಾಡಬೇಕಾಗಿತ್ತು, ಈಗ ಉಚಿತವಾದ್ದರಿಂದ ಬಸ್
ಟಿಕೆಟ್ ಗಾಗಿ ದುಡ್ಡು ಎತ್ತಿಡುವುದು ಹಾಗೂ ಸಾಲ ಮಾಡುವುದು ತಪ್ಪಿದೆ” 

ಶ್ರೀಮತಿ ಮಹದೇವಮ್ಮ, ತತ್ಕಾಲಿಕ ಗ್ರೂಪ್ ಡಿ
ಮಹಿಳೆ, ಕೃಷ್ಣ ರಾಜೇಂದ್ರ ಆಸ್ಪತ್ರೆ, ಮೈಸೂರು

“ಶಕ್ತಿ ಯೋಜನೆಯಿಂದ ಅನುಕೂಲಕ್ಕಿಂತ ಅನಾನುಕೂಲಗಳೇ ಹೆಚ್ಚು, ಈಗಾಗಲೇ ರಾಜ್ಯಾದ್ಯಂತ
ವರದಿಯಾಗಿರುವಂತೆ ಹಲವಾರು ಗಲಾಟೆಗಳು, ಅನಾನುಕೂಲತೆಗಳಾಗಿದ್ದು, ಹಿಂದೆಂದಿಗಿಂತ ಇಲ್ಲದ ಪ್ರಯಾಣಕರ
ಹೆಚ್ಚಳವಾಗಿದೆ, ಬಸ್‌ ಗಳು ಕೊರತೆಯಾಗುವ ಹಂತಕ್ಕೆ ತಲುಪಿದೆ, ಅಗತ್ಯವನ್ನು ಮೀರಿ ಮಹಿಳೆಯರು ಬಸ್‌ ಗಳಲ್ಲಿ
ಉಚಿತವಿರುವ ಕಾರಣ ಪ್ರಯಾಣ ಮಾಡುತ್ತಿದ್ದಾರೆ, ಇದರಿಂದ ಪುರುಷರಿಗೆ ಹಾಗೂ ಅಗತ್ಯವಿರುವವರಿಗೆ
ಅನಾನುಕೂಲವಾಗುತ್ತಿದ್ದು, ಜನರು ಎಲ್ಲಾ ಬಸ್‌ ಗಳಲ್ಲಿಯು ಗರಿಷ್ಟ ಮಟ್ಟವನ್ನು ಮೀರಿ ಪ್ರಯಾಣ ಮಾಡುತ್ತಿದೆ,

ಸರ್ಕಾರ ದಯಮಾಡಿ ಈ ಯೋಜನೆಯನ್ನು ಸ್ಥಗಿತಗೊಳಿಸಬೇಕು.

ಗಿರೀಶ, ಸಣ್ಣ ವ್ಯಾಪಾರಿ, ಹಂಪಾಪುರ ಸಂತೆ,
ಹೆಚ್‌ ಡಿ ಕೋಟೆ

ಒಂದೆಡೆ ಬಸ್ ಟಿಕೆಟ್ ಫ್ರೀ ಅಂತಾ ಮಹಿಳೆಯರು ಅನಾವಶ್ಯಕ ಸುತ್ತಾಟ ಆರಂಭಿಸಿದ್ದು, ಇದರಿಂದ ಕೆಲಸ

ಕಾರ್ಯಗಳಿರುವ ಪುರುಷರಿಗೆ, ಶಾಲೆ, ಕಾಲೇಜಿಗೆ ಹೋಗುವ ವಿದ್ಯಾರ್ಥಿಗಳಿಗೆ ಬಸ್ ನಲ್ಲಿ ನಿತ್ಯ ಪ್ರಯಾಣ

ಪ್ರಯಾಸವಾಗಿದೆ ಎಂಬ ಮಾತು ಕೇಳಿಬರುತ್ತಿದ್ದರೆ, ಮತ್ತೊಂದೆಡೆ ಬಸ್ ಟಿಕೆಟ್ ಫ್ರೀ ಆದಾಗಿನಿಂದ ಬಸ್

ಬಿಡುವುದನ್ನೇ ಕಡಿಮೆ ಮಾಡಿದ್ದು, ಇದರಿಂದ ಬಸ್ ಸದಾ ತುಂಬಿ ತುಳುಕುತ್ತಿರುತ್ತದೆ ಎಂಬ ಮಾತುಗಳೂ

ಕೇಳಿಬರುತ್ತಿದೆ.

ಮತ್ತೊಂದು ಗಂಭೀರವಾಗಿ ಆಲೋಚಿಸಬೇಕಾದ ಸಂಗತಿಯೆಂದರೆ ಅಕ್ಟೋಬರ್‌ - 2023 ರ ವೇಳೆಗೆ ಶಕ್ತಿ

ಯೋಜನೆಗಾಗಿ ಮೀಸಲಿಟ್ಟಿದ್ದ ಬಜೆಟ್‌ ಶೇ.71 ರಷ್ಟು ಖಾಲಿಯಾಗಿದೆ ಎಂಬ ವರದಿಯು ಬಂದಿತ್ತು, ಪ್ರಸ್ತುತ ಶಕ್ತಿ

ಯೋಜನೆಯ ಮುಂದಿನ ದಿನಗಳ ಗತಿಯೇನು? ಎಂಬುದರ ಆಲೋಚನೆಗೆ ದೂಡುತ್ತದೆ? ಇದೆಲ್ಲದರ ನಡುವೆ

ಸಾರಿಗೆ ವ್ಯವಸ್ಥೆಯು ESMA ಕಾಯಿದೆಯಡಿ ಬಂದರೂ ಸಹ ಸಾರಿಗೆ ಸಂಸ್ಥೆಗಳನ್ನು ನಷ್ಟದಲ್ಲಿ ನಡೆಸಿದಲ್ಲಿ ಅದರ

ಉದ್ಯೋಗಿಗಳ ಮೇಲೆ ತೀವ್ರತರವಾದ ವ್ಯತಿರಿಕ್ತ ಪರಿಣಾಮ ಬೀರಲಿದೆ ಎಂಬುದು ಸಹ ನಗ್ನ ಸತ್ಯವಾಗಿದೆ,

ಹಾಗಾಗಿ ಸರ್ಕಾರ ಇದರ ಬಗ್ಗೆಯು ಗಂಭೀರವಾಗಿ ಆಲೋಚಿಸಬೇಕಾಗಿರುವುದು ಆದ್ಯತೆಯಾಗಿದೆ. 

ಒಟ್ಟಾರೆ ಶಕ್ತಿ ಯೋಜನೆ ಸಾರ್ವಜನಿಕ ಸಾರಿಗೆಯನ್ನೇ ಆಧರಿಸಿ ದುಡಿಯುತ್ತಿದ್ದ ಕೈಗಳಿಗೆ ಶಕ್ತಿ ತುಂಬಿದ್ದರೆ, ಅಷ್ಟೇ

ಪ್ರಮಾಣದಲ್ಲಿ ಸಾರಿಗೆ ಸಂಸ್ಥೆ, ನಿರಂತರವಾಗಿ ಪ್ರಯಾಣ ಮಾಡುತ್ತಿದ್ದ ನೌಕರರು ಹಾಗೂ ವಿದ್ಯಾರ್ಥಿಗಳು

ಪ್ರಯಾಸವನ್ನು ಅನುಭವಿಸುತ್ತಿರುವುದು ಸಹ ಶಕ್ತಿ ಯೋಜನೆಯ ಒಂದು ಉಡುಗೊರೆಯೇ ಆಗಿದೆ. 



ರಾಜ್ಯದಲ್ಲಿ ಘೋಷಣೆ ಆಗಿರುವ ಗೃಹ ಜ್ಯೋತಿ ಯೋಜನೆಯು ಕರ್ನಾಟಕದ ವಸತಿ ಮನೆಗಳಿಗೆ ಉಚಿತ ವಿದ್ಯುತ್

ಅನ್ನು ನೀಡುವ ಗುರಿ ಹೊಂದಿದೆ. ಅಂದರೆ ಶೇಕಡಾ 10 ರಷ್ಟು ಅಥವಾ 200 ಯೂನಿಟ್‌ಗಳ ಮಿತಿಯೊಳಗೆ

ವಿದ್ಯುತ್‌ ಬಳಕೆ ಮಾಡಿದರೆ ಯಾವುದೇ ವಿದ್ಯುತ್‌ ಬಿಲ್‌ ಪಾವತಿ ಮಾಡುವಂತಿಲ್ಲ. ಆದರೆ, 200 ಯೂನಿಟ್

ಮಿತಿಯನ್ನು ಮೀರಿದ ಗ್ರಾಹಕರು ತಮ್ಮ ವಿದ್ಯುತ್ ಬಿಲ್ ಅನ್ನು ಸಂಪೂರ್ಣವಾಗಿ ಪಾವತಿ ಮಾಡಬೇಕಾದ

ನಿಯಮ ರೂಪಿಸಲಾಗಿದೆ.

ಈ ಯೋಜನೆಯ ಅಧಿಕೃತ ಲಾಂಚ್‌ ದಿನಾಂಕವನ್ನು ಆಗಸ್ಟ್ 1, 2023 ರಂದು ನಿಗದಿಪಡಿಸಲಾಗಿದೆ. ಇನ್ನು

ಜುಲೈನಲ್ಲಿ ತಮ್ಮ ವಿದ್ಯುತ್ ಬಳಕೆಗಾಗಿ ಶೂನ್ಯ ಬಿಲ್ ಅನ್ನು ಅರ್ಹ ಫಲಾನುಭವಿಗಳು ಸ್ವೀಕರಿಸುತ್ತಾರೆ. ಈ

ನಡುವೆ ಗೃಹ ಜ್ಯೋತಿ ಯೋಜನೆಯು ಅರ್ಹ ವಸತಿ ಕುಟುಂಬಗಳಿಗೆ ವಿದ್ಯುತ್ ವೆಚ್ಚದ ಹೊರೆಯನ್ನು ತಗ್ಗಿಸಲು

ಮತ್ತು ಸುಸ್ಥಿರ ಇಂಧನ ಬಳಕೆಯನ್ನು ಉತ್ತೇಜಿಸುವ ಗುರಿಯನ್ನು ಹೊಂದಿದ್ದು, ಅದರಂತೆ ಈ ಯೋಜನೆಗೆ ಅರ್ಜಿ

ಸಲ್ಲಿಸಿದ್ದು,  ದಿನಗಳಲ್ಲಿ ನಿಮ್ಮ ಮನೆಯ ವಿದ್ಯುತ್‌ 200 ಯುನಿಟ್‌ಗಿಂತ ಒಳಗಿದ್ದರೆ ಶೂಲ್ಯ ಬಿಲ್‌ ಅನ್ನು ಸ್ವೀಕಾರ

ಮಾಡಬಹುದು. ಅದಕ್ಕಿಂತ ಹೆಚ್ಚಾದರೆ ವಿದ್ಯುತ್‌ ಬಿಲ್ ಪಾವತಿ ಮಾಡಬೇಕಾಗುತ್ತದೆ.

200 ಯೂನಿಟ್‌ ವಿದ್ಯುತ್‌ ಉಚಿತವಾಗಿ ಬೇಕು ಎಂದಾದರೆ ಈಗಲೇ ನಿಮ್ಮ ಹಳೆಯ ಬಿಲ್‌ಗಳನ್ನು

ಪಾವತಿಸಬೇಕಾಗಿದೆ.

“ಗೃಹಜ್ಯೋತಿ ಕಾರ್ಯಕ್ರಮದಿಂದ ನಮ್ಮಗಳಿಗೆ ಜೀರೊ ಬಿಲ್‌ ಬರುತ್ತಿದೆ, ಇದರಿಂದ ತುಂಬಾ ಖುಷಿಯಾಗಿದೆ,

ಚುನಾವಣೆಯಲ್ಲಿ ಹೇಳಿದಂತೆ ನಮಗೆ ಉಚಿತ ಕರೆಂಟ್‌ ಸಿಕ್ಕಿದೆ.

ಅನಿತಾ. ಫಲಾನುಭವಿ, ಗೃಹಜ್ಯೋತಿ ಯೋಜನೆ,
ಜಯಪುರ, ಮೈಸೂರು

“ಸರ್ಕಾರ ಹೇಳಿದಂತೆ ಗೃಹಜ್ಯೋತಿ ಕಾರ್ಯಕ್ರಮದಿಂದ ಉಚಿತ ವಿದ್ಯುತ್‌ಗೆ ಜೀರೋ ಬಿಲ್‌ ಬರುತ್ತಿದೆ, ಆದರೆ
ಇತ್ತೀಚೆಗೆ ಕರೆಂಟ್‌ ತೆಗೆಯುವುದನ್ನು ನೋಡುತ್ತಿದ್ದೇವೆ, ಹಾಗಾಗಿ ವಿದ್ಯಾರ್ಥಿಗಳಿಗೆ ತೊಂದರೆಯಾಗುತ್ತಿದ್ದು,
ರಾತ್ರಿಯ ಸಮಯದಲ್ಲಿ ಕರೆಂಟ್‌ ತೆಗೆಯುವುದನ್ನು ನಿಲ್ಲಿಸಬೇಕು” 

ಸೌಜನ್ಯ, ಗೃಹಜ್ಯೋತಿ ಫಲಾನುಭವಿ,
ನಂಜರಾಜನಹುಂಡಿ, ಮೈಸೂರು.



ಯುವನಿಧಿ ಯೋಜನೆ ಮಾಹಿತಿ ಕರ್ನಾಟಕ ಯುವ ನಿಧಿ ಯೋಜನೆಯು ಕಾಂಗ್ರೆಸ್ ಪಕ್ಷದ ಚುನಾವಣಾ ಪೂರ್ವ

ಭರವಸೆಯಾಗಿದ್ದು, ಕರ್ನಾಟಕದಲ್ಲಿ ಸರ್ಕಾರ ರಚಿಸಿದರೆ ಅದನ್ನು ಈಡೇರಿಸುವುದಾಗಿ ಸರ್ಕಾರ ಭರವಸೆ ನೀಡಿದೆ.

ಕರ್ನಾಟಕ ರಾಜ್ಯದ ನಿರುದ್ಯೋಗಿ ಯುವಕರ ಕಲ್ಯಾಣಕ್ಕಾಗಿ ಸರ್ಕಾರ ಜಾರಿ ಮಾಡಲು ಮುಂದಾಗಿರುವ

ಯೋಜನೆ ಇದಾಗಿದೆ. ಯೋಜನೆಯಲ್ಲಿ ನಿರುದ್ಯೋಗಿ ಯುವಕರಿಗೆ ಮಾಸಿಕ ನಿರುದ್ಯೋಗ

ಭತ್ಯೆಯನ್ನುನೀಡಲಾಗುತ್ತದೆ.

ಈ ಮಾಸಿಕ ಹಣಕಾಸಿನ ನೆರವನ್ನು ಯುವಕರು ಉದ್ಯೋಗ ಹುಡುಕುವ ಸಮಯದಲ್ಲಿ ಖರ್ಚಿನ ನಿರ್ವಹಣೆಗೆ

ಬಳಕೆ ಮಾಡಿಕೊಳ್ಳಬಹುದಾಗಿದೆ. ಕರ್ನಾಟಕದ ಖಾಯಂ ನಿವಾಸಿಗಳು ಮತ್ತು ವಿದ್ಯಾವಂತರಾಗಿದ್ದರೂ

ನಿರುದ್ಯೋಗಿಗಳಾಗಿದ್ದರೆ, ಕರ್ನಾಟಕ ಯುವ ನಿಧಿ ಯೋಜನೆಯಡಿ ಆರ್ಥಿಕ ನೆರವು ಪಡೆಯಲು

ಅರ್ಹರಾಗಿದ್ದಾರೆ. 

ಈ ಯೋಜನೆಯ ಫಲಾನುಭವಿಯಾಗಲು ಬೇಕಾದ ಅರ್ಹತೆಗಳು 

ಅರ್ಜಿದಾರರು ಕರ್ನಾಟಕದ ಖಾಯಂ ನಿವಾಸಿಯಾಗಿರಬೇಕು. 

ಅರ್ಜಿದಾರರು ಪದವೀಧರರಾಗಿರಬೇಕು ಅಥವಾ ಡಿಪ್ಲೊಮಾ ಹೊಂದಿರುವವರಾಗಿರಬೇಕು. 

ಅರ್ಜಿದಾರರು 2022-2023 ರಲ್ಲಿ ಅವನ / ಅವಳ ಪದವಿ ಅಥವಾ ಡಿಪ್ಲೊಮಾದಲ್ಲಿ

ಉತ್ತೀರ್ಣರಾಗಿರಬೇಕು. 

ಅರ್ಜಿದಾರರು ಪದವಿ ಅಥವಾ ಡಿಪ್ಲೊಮಾ ತೇರ್ಗಡೆಯಾದ ದಿನಾಂಕದ ನಂತರ ಕನಿಷ್ಠ 180 ದಿನಗಳವರೆಗೆ

ನಿರುದ್ಯೋಗಿಯಾಗಿರಬೇಕು (6 ತಿಂಗಳು)

ಈ ಯೋಜನೆಗೆ ಅರ್ಜಿ ಸಲ್ಲಿಸಲು ಯಾವುದೇ ರೀತಿಯ ಕಾಲವನ್ನು ಮಿತಿಗೊಳಿಸಿಲ್ಲ, ಹಾಗಾಗಿ ಯಾವಾಗ
ಬೇಕಾದರೂ ಅರ್ಜಿ ಸಲ್ಲಿಸಬಹುದಾಗಿದೆ. 

ಯೋಜನೆಯ ಫಲಾನುಭವಿಯಾಗಲು ಬೇಕಾದ ದಾಖಲೆಗಳು
 ಕರ್ನಾಟಕದ ನಿವಾಸಿ ಎಂಬ ಪುರಾವೆ 

ಆಧಾರ್ ಕಾರ್ಡ್ 

10 ನೇ ತರಗತಿ ಅಂಕಪಟ್ಟಿ ಮತ್ತು ಪ್ರಮಾಣಪತ್ರ. 
12 ನೇ (ದ್ವಿತೀಯ ಪಿಯುಸಿ) ಅಂಕಪಟ್ಟಿ ಮತ್ತು ಪ್ರಮಾಣಪತ್ರ. 
ಪದವಿ ಅಂಕಪಟ್ಟಿ ಮತ್ತು ಪ್ರಮಾಣಪತ್ರ.
ಡಿಪ್ಲೊಮಾ ಪ್ರಮಾಣಪತ್ರ. (ಡಿಪ್ಲೊಮಾ ಹೊಂದಿರುವವರಿಗೆ). 

ಜಾತಿ ಪ್ರಮಾಣ ಪತ್ರ. (ಅನ್ವಯವಾದಲ್ಲಿ) 
ಆದಾಯ ಪ್ರಮಾಣಪತ್ರ. 
ಮೊಬೈಲ್ ನಂಬರ್ 

ಬ್ಯಾಂಕ್ ಖಾತೆ ವಿವರಗಳು. 
ಸೆಲ್ಫ್ ಡಿಕ್ಲೆರೇಷನ್ ಪ್ರತಿ



ರಾಜ್ಯ ಸರ್ಕಾರ ತಂದಿರುವ ಗ್ಯಾರಂಟಿಗಳನ್ನು ಪುನರ್‌ ಪರಿಶೀಲಿಸಲಿ

“ ರಾಜ್ಯ ಸರ್ಕಾರವು ಪಕ್ಷದ ಪ್ರಣಾಳಿಕೆಯಾದ ಗ್ಯಾರಂಟಿಗಳನ್ನು ಜಾರಿಗೆ ತರಲು ಪ್ರಯತ್ನಿಸಿದ್ದು, ರಾಜಕೀಯ

ಅಧಿಕಾರದ ನಿರಂತರತೆಯನ್ನು ಕಾಪಾಡಿಕೊಳ್ಳಲು ನೋಡುತ್ತಿದ್ದು, ಇದರಿಂದ ಇತರೆ ಅಭಿವೃದ್ದಿ ಕಾರ್ಯಗಳು

ಕುಂಠಿತಗೊಂಡಿವೆ, ಹಾಗಾಗಿ ಅಗತ್ಯಕ್ಕನುಗುಣವಾಗಿ ಸರ್ಕಾರವು ರಾಜ್ಯದ ಹಿತದೃಷ್ಠಿಯಿಂದ ಗ್ಯಾರಂಟಿಗಳನ್ನು

ಪುನರ್‌ ಪರಿಶೀಲಿಸಲಿ.

ಪ್ರವೀಣ್‌ಕುಮಾರ್‌, ಯುವ ರೈತ ಮುಖಂಡರು,
ಮೈಸೂರು ಜಿಲ್ಲೆ.

“2022 – 23 ನೇ ಸಾಲಿನ ಪದವೀಧರರಿಗೆ ಕೆಲಸ ಸಿಗುವ ತನಕ ಅಥವಾ ನಿಗದಿತ ಸಮಯಕ್ಕೆ ನೀಡುತ್ತಿರುವ

ಯುವನಿಧಿ ನಿರುದ್ಯೋಗ ಭತ್ಯೆಯು ಯಾವ ಕಾರಣಗಳಿಗೆ ಆ ದಿನಗಳಿಗೆ ಮಾತ್ರ ನೀಡಲಾಗುತ್ತಿದೆ, ಅದರ ಹಿಂದಿನ

ಹಲವಾರು ವರ್ಷಗಳಿಂದ ನಿರುದ್ಯೋಗಿಗಳಾಗಿರುವವರಿಗೆ ಭತ್ಯೆ ನೀಡುವುದು ಮಾತ್ರವೇ ನ್ಯಾಯ ಸಮ್ಮತ” 

ಮಹದೇವಸ್ವಾಮಿ, ಪದವೀಧರ 2019-20 ನೇ
ಸಾಲು, ಮೈಸೂರು

“ಜನರನ್ನು ಐನೂರು, ಸಾವಿರ ರೂ. ಗಳನ್ನು ನೀಡಿ ವೋಟ್‌ ಬ್ಯಾಂಕ್‌ ಗಳಾಗಿ ಮಾಡಿಕೊಳ್ಳುವ ಯೋಚನೆಗಳನ್ನು

ಬಿಟ್ಟು, ಉದ್ಯೋಗ ಸೃಷ್ಠಿಸುವ ಮೂಲಕ ಸುಸ್ಥಿರ ಅಭಿವೃದ್ದಿಗೆ ಸರ್ಕಾರಗಳು ಮುಂದಾಗಬೇಕು. ಈ ರೀತಿಯ

ಕಾರ್ಯಕ್ರಮಗಳಿಂದ ಜನರನ್ನು ಕೇವಲ ಇಂದಿನ ದಿನವನ್ನು ಆಲೋಚಿಸುವಂತಹ ಸಂಕುಚಿತ ಭಾವನೆಗೆ ತಳ್ಳುವ

ಕೆಲಸವನ್ನು ಮಾಡಲಾಗುತ್ತಿದೆ,

ಸಿದ್ದರಾಮಯ್ಯ, ರೈತ ಹೋರಾಟಗಾರರು,
ಮೈಸೂರು - 9880348192

“ರಾಜ್ಯ ಸರ್ಕಾರವು ನೀಡಿರುವ ಕಾರ್ಯಕ್ರಮಗಳು ನಮ್ಮಂತಹ ಬಡವರಿಗೆ ಅನುಕೂಲವಾಗಿವೆ, ಆದರೆ ಅದನ್ನು

ಪಡೆಯುವಷ್ಟರಲ್ಲಿ ಹಲವಾರು ರೀತಿಯ ಸಮಸ್ಯೆಗಳಾಗಿವೆ, ಅಲ್ಲಿಂದ ಇಲ್ಲಿಗೆ ಇಲ್ಲಿಂದ ಅಲ್ಲಿಗೆ ಓಡಾಡಿ ಹೇಗೋ

ಗ್ಯಾರಂಟಿಗಳಿಗೆ ಅರ್ಜಿ ಹಾಕಿದ್ದೇವೆ, ಒಮ್ಮೆ ಮಾತ್ರ ಹಣ ಬಂದಿದೆ, ಹಾಗಾಗಿ ಜನರಿಗೆ ನಿರಂತರವಾಗಿ ಗ್ಯಾರಂಟಿಗಳ

ಹಣವನ್ನು ಹಾಗೂ ಸವಲತ್ತನ್ನು ನೀಡಬೇಕು. 

ವೈದೇಹಿ, ಗೃಹಲಕ್ಷ್ಮಿ ಫಲಾನುಭವಿ, ಕೂರ್ಗಳ್ಳಿ, ಮೈಸೂರು



ಕರ್ನಾಟಕ ರಾಜ್ಯದಲ್ಲಿ ಸರ್ಕಾರವನ್ನು ರಚಿಸುವಲ್ಲಿ ಯಶಸ್ವಿಯಾಗಿರುವ ಕಾಂಗ್ರೇಸ್‌ ಪಕ್ಷ ತನ್ನ ಚುನಾವಣಾ

ಪ್ರಣಾಳಿಕೆಯಾಗಿ 2023 ರ ಕರ್ನಾಟಕ ವಿಧಾನಸಭಾ ಚುನಾವಣೆಯಲ್ಲಿ ಘೋಷಿಸಿದ್ದ, ಇಂದು ಎಲ್ಲಡೆ ಚರ್ಚಾ

ವಿಷಯಗಳಾಗಿರುವ ಗ್ಯಾರಂಟಿಗಳನ್ನು ಆಶ್ವಾಸನೆಯಾಗಿ ನೀಡಿರುವುದು ಎಲ್ಲರಿಗೂ ತಿಳಿದ ವಿಚಾರವೇ ಸರಿ, ಆದರೆ

ಸರ್ಕಾರ ರಚಿಸಿದ ನಂತರ ಗ್ಯಾರಂಟಿ ಯೋಜನೆಗಳನ್ನು ಜಾರಿ ಮಾಡುವಲ್ಲಿ ಕಾರ್ಯಪ್ರವೃತ್ತವಾದ ಸರ್ಕಾರ

ಹಲವಾರು ಸವಾಲುಗಳನ್ನು ಹೆದರಿಸಿದ್ದುದು ಆರ್ಥಿಕ ತಜ್ಞರಿಗೆ ನಿರೀಕ್ಷೆಯೇ ಆಗಿತ್ತು, ಹಲವಾರು ನಿಯಮಗಳು ಮತ್ತು

ಷರತ್ತುಗಳನ್ನೊಳಗೊಂಡ ಗ್ಯಾರಂಟಿಗಳನ್ನು ಬಹಳ ವಿಜೃಂಭಣೆಯಿಂದ ಸರ್ಕಾರ ಜಾರಿಮಾಡಿತು.

ಗ್ಯಾರಂಟಿಗಳಿಗೆ ಫಲಾನುಭವಿಗಳಾಗಲು ಜನರು ಪರದಾಡುತ್ತಿರುವುದು ಇನ್ನೂ ಸಹ ನಿಂತಿಲ್ಲ ಎಂಬುದು ನಗ್ನ ಸತ್ಯ.

ಶಕ್ತಿ ಯೋಜನೆ ಒಂದನ್ನು ಹೊರತುಪಡಿಸಿದರೆ ಇನ್ನೂ ಯಾವುದೇ ಗೃಹಲಕ್ಷಿ, ಗೃಹಜ್ಯೋತಿ, ಅನ್ನಭಾಗ್ಯ

ಯೋಜನೆಗಳು ಅಗತ್ಯವಿರುವ ಎಲ್ಲರನ್ನು ತಲುಪಲು ಸಾಧ್ಯವಾಗಿಲ್ಲ, ಯುವನಿಧಿ ಇನ್ನೂ ಸಹ ಜಾರಿಯೇ ಆಗಿಲ್ಲ

ಬಿಡಿ,

ಹಲವಾರು ರೀತಿಯಲ್ಲಿ ಜನರಿಗೆ ಅರ್ಥವಾಗದ ನಿಯಮಗಳನ್ನು ಹಾಗೂ ಗೊಂದಲದ ರೀತಿಯಲ್ಲಿ ನಿರ್ವಹಣೆ

ಮಾಡುತ್ತಿರುವುದು ಜನರು ಪರದಾಡಲು ಕಾರಣವಾಗಿದೆ ಒಂದು ಉದಾಹರಣೆ ನೀಡುವುದಾದರೆ, ಅನ್ನಭಾಗ್ಯದಡಿ

ನೀಡುವ ಆಹಾರ ಧಾನ್ಯದ ಬದಲು ಹಣವನ್ನು ಪಡೆಯಲು ಎನ್‌ ಪಿ ಸಿ ಐ ರಿಜಿಸ್ಟರ್‌ ಆಗಬೇಕು ಎಂದು ನಿಯಮ

ಹೇಳುತ್ತದೆ ಹಾಗಾಗಿ ತಿರಸ್ಕರಿಸಲಾಗಿದೆ ಎಂದು ಸಾವಿರಾರು ಜನರ ಸಮಸ್ಯೆ ಕಾಣ ಸಿಗುತ್ತಿದೆ, ಆದರೆ ಅನಕ್ಷರಸ್ಥ

ಹಾಗೂ ಹಲವಾರು ವಿದ್ಯಾವಂತರಿಗೂ ಸಹ ಎನ್‌ ಪಿ ಸಿ ಐ ನೋಂದಣಿ ಬಗ್ಗೆ ಅರಿವಿಲ್ಲವಾಗಿದೆ, ದುರಂತವೆಂದರೆ

ಬ್ಯಾಂಕ್‌ ನವರಿಗೆ ತೋರಿಸಿದರೆ ಆಗಿದೆ ಎನ್ನುತ್ತಾರೆ ಆದರೆ ಜನರಿಗೆ ಹಣ ಬಂದಿಲ್ಲ, 45 ದಿನಗಳ ಬಳಿಕೆ

ಸರ್ಕಾರದವರಿಗೆ ಎನ್‌ ಪಿ ಸಿ ಐ ತೋರುತ್ತದೆ ಎನ್ನುತ್ತಾರೆ, ಇದು ಜನಸಾಮಾನ್ಯರಿಗೆ ಅರ್ಥವಾಗದ ಕೆಲಸವೇ ಸರಿ

ಹೀಗೆ ಇದರ ಹಿಂದೆ ಕೂಲಿ ನಾಲಿ ಬಿಟ್ಟು ಪರದಾಡುವ ಜನರು ನಿಜವಾಗಿಯು ಅಗತ್ಯವಿರುವವರೇ ಆಗಿದ್ದಾರೆ, ಆದರೆ

ಅವರಿಗೆ ದೊರಕದೇ ಇರುವುದು ತರವಲ್ಲ, ಹೀಗೆ ಹಲವಾರು ರೀತಿಯಲ್ಲಿ ಗೃಹಲಕ್ಷ್ಮಿ ಯೋಜನೆ ಸಹ

ಗೊಂದಲಕ್ಕೀಡಾಗಿರುವುದು ಜನರನ್ನು ಅಲೆದಾಡಿಸಲು ಕಾರಣವಾಗಿದೆ, ಹೀಗಾಗಿ ಹಲವಾರು ಸಮಸ್ಯೆಗಳಾಗಿರುವ

ಗ್ಯಾರಂಟಿ ಕಾರ್ಯಕ್ರಮಗಳು ನಿಜವಾಗಿಯೂ ಬೇಕೆ ಎಂದರೆ? ನನ್ನ ಅಭಿಪ್ರಾಯದಲ್ಲಿ ಬೇಕು.

ಆದರೆ ನಿಜವಾಗಿಯು ಕಡುಬಡತನ ಹಾಗೂ ಕನಿಷ್ಠ ದಿನಗೂಲಿಯನ್ನು ಪಡೆಯದೇ ಹಾಹಾಕಾರದಿ ಕೆಲಸಕ್ಕಾಗಿ

ಅಲೆದು ಜೀವನ ಸಾಗಿಸುತ್ತಿರುವ ಕುಟುಂಬಗಳಿಗೆ ಖಂಡಿತವಾಗಿಯು ಬೇಕಾಗಿದೆ, ಆದರೆ ಅದರ ನೈಜ

ಗುರುತಿಸುವಿಕೆಯು ರಾಜಕೀಯ ಪ್ರೇರಿತವಾಗಿದೆ, ಅಂದರೆ ಬಿಪಿಎಲ್‌ ಕಾರ್ಡ್‌ ಪಡೆದಿರುವವರು ಎಂಬ ಕಾರಣಗಳು

ಅನರ್ಥ ಎನಿಸುತ್ತವೆ ಏಕೆಂದರೆ ಕರ್ನಾಟಕ ರಾಜ್ಯದಲ್ಲಿ ಪ್ರಸ್ತುತ 1,16,93,146 ಕುಟುಂಬಗಳು ಬಿಪಿಎಲ್‌ ಕಾರ್ಡ್‌

ಹೊಂದಿದ್ದರೆ, 16,88,300 ಕುಟುಂಬಗಳು ಅಂತ್ಯೋದಯ ಅನ್ನ ಯೋಜನೆಯಡಿ ಕಾರ್ಡ್‌ ಪಡೆದಿವೆ, ನಿಜವಾಗಿಯು

ಇವರೆಲ್ಲ ಸರ್ಕಾರದ ಈ ಗ್ಯಾರಂಟಿಗಳ ಯೋಜನೆಗಳಿಗೆ ಅರ್ಹರೇ?? ಎಂಬುದನ್ನು ಸರ್ಕಾರ ರಾಜಕೀಯ ಲಾಭವನ್ನು

ಹೊರಗಿಟ್ಟು ಜವಾಬ್ದಾರಿಯುತವಾಗಿ ಚಿಂತಿಸಬೇಕಿದೆ.

ಗ್ಯಾರಂಟಿಗಳು ಅಗತ್ಯವಿರರುವವರಿಗೆ ಮಾತ್ರ ಮೀಸಲಾಗಲಿ,
ಜೊತೆಗೆ ರಾಜ್ಯದ ಬೊಕ್ಕಸಕ್ಕೆ ಮಾರಕವಾಗದಿರಲಿ.



ಇನ ಶಕ್ತಿ ಯೋಜನೆಯ ಬಗ್ಗೆ ಮಾತನಾಡುವುದಾದರೆ ಅಕ್ಟೋಬರ್‌-2023 ಕೊನೆಯ ವಾರದ ವೇಳೆಗೆ

ವಾರ್ಷಿಕವಾಗಿ ಮೀಸಲಿಟ್ಟದ್ದ ಶೇ.71 ರಷ್ಟು ರಾಜ್ಯದ ಶಕ್ತಿಯೋಜನೆಯ ಬಜೆಟ್‌ ಹಣ ಖಾಲಿಯಾಗಿತ್ತು,

ಮುಂದುವರೆದು ವೇಳೆಗೆ ಇದು ಡಿಸೆಂಬರ್‌ 15 ರ ವೇಳೆಗೆ 350 ಕೋಟಿ ಜನರು ಬಸ್‌ ಗಳಲ್ಲಿ ಉಚಿತವಾಗಿ

ಸಂಚರಿಸಿದ್ದು, 6543 ಕೋಟಿಗಳನ್ನು ಸರ್ಕಾರಿ ನಿಗಮಗಳಿಗೆ ನೀಡಿದೆ, ಆದರೆ ಇದು ಅಕ್ಟೋಬರ್‌ ವರೆಗಿನ ಬಾಕಿ

ಹಣವಾಗಿದೆ, ಆದರೆ ಅಂದಾಜಿಸಿದಂತೆ ಶಕ್ತಿ ಯೋಜನೆಗೆ ಸುಮಾರು 8481 ಕೋಟಿಗಳಷ್ಟು ಹಣ ಬೇಕಾಗುತ್ತದೆ,

ಇದನ್ನು ಮೀರುವ ಮುನ್ಸೂಚನೆ ಕಾಣುತ್ತಿರುವುದಂತು ನಿಜವಾಗಿದೆ,  ಇನ್ನೂ ಉಳಿದ ಹಣವನ್ನು ನೀಡಲು

ಹಾಗಾದರೇ ರಾಜಕೀಯಕ್ಕಾಗಿ ನಷ್ಟ ಅನುಭವಿಸಬೇಕೇ? ಖಂಡಿತಾ ಇದು ಸರಿಯಾದುದಲ್ಲ, ಹಾಗಾದರೆ ಈ

ಯೋಜನೆ ಬೇಡವೇ ಖಂಡಿತಾ ಬೇಕು ಆದರೆ ಅಗತ್ಯವಿರುವವರನ್ನು ತಲುಪಬೇಕು, ಅಂದರೆ ವಯಸ್ಸಾಗಿರುವ

ವೃದ್ದರು ಹಾಗೂ ಪಾಸ್‌ ಖರೀದಿಸಿ ಓದಬೇಕಾದ ಮಕ್ಕಳು ಹಾಗೂ ಜೀವನ ಸಾಗಿಸಲು ದುಡಿಯಲು ಹೋಗುವ

ಮಹಿಳೆಯರಿಗಾಗಿ ಬೇಕಾಗಬಹುದು ಅದರ ಅಗತ್ಯತೆಯನ್ನು ಅರಿತು ಸರ್ಕಾರ ಅದಕ್ಕನುಗುಣವಾಗಿ

ಜವಾಬ್ದಾರಿಯುತವಾಗಿ ನೀಡಬೇಕಾಗಿದೆ.

ಹೀಗೆ ಅನಿವಾರ್ಯತೆ ಇರುವವರಿಗಾಗಿ ಗ್ಯಾರಂಟಿಗಳನ್ನು ನೀಡುವ ಸರ್ಕಾರದ ನಡೆಯನ್ನು ಖಂಡಿತ ಶ್ಲಾಘಿಸುವ

ಕಾರ್ಯ ಸಾರ್ವಜನಿಕವಾಗಿ ಆಗಬೇಕಿದೆ ನಿಜ, ಆ ನಿಟ್ಟಿನಲ್ಲಿ ಚುನಾವಣಾ ರಾಜಕಾರಣದ ಗ್ಯಾರಂಟಿಗಳನ್ನು ಏನೇ

ಆದರೂ ಜಾರಿ ಮಾಡಬೇಕು ಆಗ ಜನರ ವಿಶ್ವಾಸ ಗಳಿಸಲು ಸಾಧ್ಯ ಎಂಬ ಸರ್ಕಾರದ ಸಂಕುಚಿತತೆ ರಾಜ್ಯದ ಜನರಿಗೆ

ಇತರೆ ಜೀವನದ ಅಗತ್ಯತೆಗಳನ್ನು ಕೊಂಡುಕೊಳ್ಳಲು ಭಾರ ಎನಿಸಬಾರದು ಅಲ್ಲವೇ? ಜೊತೆಗೆ ಇತರೆ ಅಭಿವೃದ್ದಿ

ಕಾರ್ಯಕ್ರಮಗಳಿಗೆ ಬರೆ ಎಳೆಯದಂತೆಯೂ ನೋಡಬೇಕಲ್ಲವೇ? ಈ ಅಂಶಗಳ ಬಗ್ಗೆಯು ಸರ್ಕಾರ ಗಂಭೀರವಾಗಿ

ಚಿಂತಿಸಲಿ ಜೊತೆಗೆ ಚುನಾವಣಾ ಎದುರಿಸಲು ತಂದ ಗ್ಯಾರಂಟಿಗಳು ಸಂವಿಧಾನದ ಆಶಯಗಳಾಗಿ

ಪರಿವರ್ತನೆಯಾಗಲಿ ಆ ಮೂಲಕ ಬದಕಲು ಮತ್ತು ಬದುಕು ಕಟ್ಟಿಕೊಳ್ಳಲು ಅವಣಿಸುತ್ತಿರುವ ಕುಟುಂಬಗಳಿಗೆ

ಗ್ಯಾರಂಟಿಗಳು ಊರುಗೋಲಾಗಿ ನಿಲ್ಲಲು ಗ್ಯಾರಂಟಿಗಳು ಅಗತ್ಯವಿರರುವವರಿಗೆ ಮಾತ್ರ ಮೀಸಲಾಗಲಿ, ಜೊತೆಗೆ

ರಾಜ್ಯದ ಬೊಕ್ಕಸಕ್ಕೆ ಮಾರಕವಾಗದಿರಲಿ ಎಂದು ಆಶಿಸುತ್ತೇನೆ.

ನವೀನ್ ಕುಮಾರ್.ಸಿ
ಹಿರಿಯ ಸಹಾಯಕರು,
ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್



ಕರ್ನಾಟಕ ಸರ್ಕಾರವು 2025-26 ನೇ ಸಾಲಿನ ಬಜೆಟ್‌ ಮಂಡಿಸಿದ್ದು 4,09,549 ಕೋಟಿ ವೆಚ್ಚ ಮಾಡಲಾಗುವುದು

ಎಂದು ಅಂದಾಜಿಸಲಾಗಿದೆ, ಸರ್ಕಾರವು ಕಳೆದ ಒಂದು ವರ್ಷದಲ್ಲಿ ಗ್ಯಾರಂಟಿಗಳಿಂದ ಎಲ್ಲ ರೀತಿಯ ಮಿಶ್ರ

ಪ್ರತಿಕ್ರಿಯೆಗಳಿಗೆ ಮತ್ತು ಸಾಕ್ಷ್ಯ ಸಹಿತ ಧನಾತ್ಮಕ – ಋಣಾತ್ಮಕ ಪ್ರತಿಕ್ರಿಯೆಗಳನ್ನು ಪಡೆದುಕೊಂಡಿದೆ, ಅಷ್ಟೇ

ಪ್ರಮಾಣದಲ್ಲಿ ಗ್ಯಾರಂಟಿಗಳನ್ನು ಸಹ ನೀಡಲಾಗದೇ 3-4 ತಿಂಗಳುಗಳ ಕಾಲ ಉಳಿಸಿಕೊಳ್ಳುವ ಮೂಲಕ ಜನರ

ನಿರೀಕ್ಷೆಯನ್ನು ಹುಸಿಗೊಳಿಸುತ್ತಿದೆ, ಜೊತೆಗೆ ಅಭಿವೃದ್ದಿಯ ಇತರೆ ಕಾರ್ಯಕ್ರಮಗಳಿಗೆ ಹಾಗೂ ಸುಸ್ಥಿರ

ಯೋಜನೆಗಳಿಗೆ ಯಾವುದೇ ರೀತಿಯ ಹೆಚ್ಚಿನ ಸಹಕಾರಗಳನ್ನು ಸರ್ಕಾರ ಒದಗಿಸಲು ಸಾಧ್ಯವಾಗದಿರುವುದನ್ನು

ಕಾಣಬಹುದಾಗಿದೆ, 2022-23 ನೇ ಸಾಲಿನಿಂದ ಹಲವಾರು ಅಭಿವೃದ್ದಿ ನಿಗಮಗಳ ಫಲಾನುಭವಿಗಳಿಗೆ

ಸಹಾಯಧನಗಳನ್ನು ನೀಡದೇ ಇರುವುದು, ರಸ್ತೆ, ಕುಡಿಯುವ ನೀರು ಕಾಮಗಾರಿಗಳನ್ನು ಪೂರ್ಣಗೊಳಿಸದೇ

ಇರುವುದು, ಅಗತ್ಯ ಮಾನವ ಸಂಪನ್ಮೂಲದ ಕೊರತೆ ನೀಗಿಸದೇ ಇರುವುದು, ಶಾಲೆಗಳು ಮೂಲಭೂತ ಸೌಕರ್ಯ

ವೃದ್ದಿ ಹೀಗೆ ಹಲವಾರು ರೀತಿಯ ಸವಾಲುಗಳನ್ನು ಪರಿಹರಿಸಲು ಆದ್ಯತೆ ನೀಡಬೇಕಾಗಿದ್ದು, ಹಣಕಾಸಿನ

ಕೊರತೆಯನ್ನು ಎದುರಿಸುತ್ತಿವೆಯೇ? ಎಂದು ಆರೋಪಗಳು ಕೇಳಿಬರುತ್ತಿವೆ, ಅವೈಜ್ಞಾನಿಕ ಗ್ಯಾರಂಟಿಗಳಿಂದ

ಸರ್ಕಾರದ ಬೊಕ್ಕಸ ಖಾಲಿಯಾಗಿದೆ ಎಂದು ವಿರೋಧಪಕ್ಷಗಳು ನೇರವಾಗಿ ಸರ್ಕಾರವನ್ನು ತರಾಟೆ

ತೆಗೆದುಕೊಳ್ಳುತ್ತಿವೆ! ಇದರ ನಡುವೆ 2025-26 ನೇ ಆರ್ಥಿಕ ವರ್ಷದತ್ತ ಎಲ್ಲರ ಚಿತ್ತ ಈಗ ವಿಧಾನಸೌಧದ ಬಜೆಟ್‌

ನೆಡೆಗೆ ಇತ್ತು, ಈಗಾ ಒಟ್ಟಾರೆ 51 ಸಾವಿರದ 300 ಕೋಟಿಗಳನ್ನು ಮೀಸಲಿಟ್ಟಿದ್ದು, ಹಾಗಾಗಿ ಗ್ಯಾರಂಟಿಗಳನ್ನು

ಜನರಿಗೆ ಸೂಕ್ತವಾಗಿ ನೀಡುವ ಜೊತೆಗೆ 2025 – 26  ನೇ ಸಾಲಿನ ಬಜೆಟ್‌ ನಲ್ಲಿ ಗ್ಯಾರಂಟಿಗಳಿಗಾಗಿ ರೂ. 51,300

ಕೋಟಿಗಳನ್ನು ಮೀಸಲಿಟ್ಟಿದೆ, ಸುಮಾರು ಶೇ.16 ರಷ್ಟು ಬಜೆಟ್‌ ನ ಗಾತ್ರದ ಒಟ್ಟಾರೆ ಹಣವನ್ನು ಗ್ಯಾರಂಟಿಗಳಿಗೆ

ಮೀಸಲಿಡಲಾಗಿದೆ, ಹಾಗಾಗಿ ಇದರೊಂದಿಗೆ ಅಭಿವೃದ್ದಿಯ ಗ್ಯಾರಂಟಿಯನ್ನು ಖಾತ್ರಿಪಡಿಸಿಕೊಳ್ಳಲಿ ಎಂದು

ಆಶಿಸುತ್ತೇವೆ. 

www.graam.org.in 11

2025-26 ನೇ ಸಾಲಿನ ಬಜೆಟ್‌ ಅಭಿವೃದ್ದಿಯ ಗ್ಯಾರಂಟಿಯನ್ನು
ಖಾತ್ರಿಪಡಿಸಲಿ

ಸಂಪಾದಕೀಯ 



  ಯೋಜನೆ
  

  ಉದ್ದೇಶ
  

  ಫಲಾನುಭವಿಗಳು
  

  ಬಜೆಟ್
(ಕೋಟಿಗಳಲ್ಲಿ)
  

  ಗೃಹ ಲಕ್ಷ್ಮಿ
  

  ಮಹಿಳೆಯರಿಗೆ ₹2,000 ನೆರವು
  

  1.1 ಕೋಟಿ
  

  ₹24000
  

  ಗೃಹ ಜ್ಯೋತಿ
  

  200 ಯೂನಿಟ್ ಉಚಿತ ವಿದ್ಯುತ್
  

  1.4 ಕೋಟಿ ಮನೆಗಳು
  

  ₹12,038
  

  ಶಕ್ತಿ
  

  ಮಹಿಳೆಯರಿಗೆ ಉಚಿತ ಬಸ್‌ ಪ್ರಯಾಣ
  

  85 ಲಕ್ಷ/ದಿನ
  

  ₹4,000
  

  ಅನ್ನ ಭಾಗ್ಯ
  

  BPL ಕುಟುಂಬದ
  ಸದಸ್ಯರಿಗೆ ತಲಾ 10 ಕೆಜಿ ಅಕ್ಕಿ
  

  1.3 ಕೋಟಿ ಕುಟುಂಬಗಳು
  4.30 ಕೋಟಿ ಜನರು
  

  ₹10,000
  

  ಯುವನಿಧಿ
  

  ನಿರುದ್ಯೋಗಿ ಯುವಕರಿಗೆ ₹3,000
  

  5 ಲಕ್ಷ
  

  ₹1,500
  

೨೦೨೩ರ ವಿಧಾನಸಭಾ ಚುನಾವಣೆಯಲ್ಲಿ ಅಭೂತಪೂರ್ವ ಜಯ ಸಾಧಿಸಿದ ಕಾಂಗ್ರೆಸ್ ಸರ್ಕಾರ, ತನ್ನ ಚುನಾವಣಾ

ಪ್ರಣಾಳಿಕೆಯಲ್ಲಿ ಭರವಸೆ ನೀಡಿದ್ದಂತೆ "ಪಂಚ ಗ್ಯಾರೆಂಟಿ ಯೋಜನೆಗಳನ್ನು"(ಗೃಹ ಲಕ್ಷ್ಮಿ, ಗೃಹ ಜ್ಯೋತಿ, ಶಕ್ತಿ,

ಅನ್ನಭಾಗ್ಯ, ಯುವನಿಧಿ)ಜಾರಿಗೆ ತಂದಿದೆ. ಇವುಗಳು ಜಾತಿ-ಮತ-ವರ್ಗ ಭೇದವಿಲ್ಲದೆ ಸರ್ವರಿಗೂ ಒದಗಿಸುವ ಗುರಿ

ಹೊಂದಿವೆ. ಇವು ಬಸವಣ್ಣನವರ ಸಮಾನತೆಯ ಆಧಾರದ ಸಮಾಜ ನಿರ್ಮಾಣ, ಗಾಂಧೀಜಿಯವರ ಗ್ರಾಮ

ಸ್ವರಾಜ್ಯದ ಕನಸನ್ನು ನನಸು  ಮತ್ತು ಡಾ. ಅಂಬೇಡ್ಕರ್ ಅವರ ಸಾಮಾಜಿಕ ನ್ಯಾಯ ಮತ್ತು ಸಮತೆಯ ತತ್ವಗಳು ಈ

ಯೋಜನೆಗಳಿಗೆ ಪ್ರೇರಣೆಯಾಗಿವೆ ಎಂಬುದು ಸರ್ಕಾರದ ಆಶಯವಾಗಿದೆ.

ಕಟುಂಬಗಳಿಗೆ ಕೋವಿಡ್‌ ನಿಂದಾದ ಹಾನಿ, ಗ್ಯಾಸ್, ಪೆಟ್ರೋಲ್, ಡೀಸೆಲ್‌, ದಿನ ನಿತ್ಯ ಬಳಕೆಯ ಮನೆ

ಸಾಮಾಗ್ರಿಗಳಿಂದ ಹಿಡಿದು ರೈತ ಬಳಸುವ ರಸಗೊಬ್ಬರದವರೆಗೆ ಎಲ್ಲದರ ಬೆಲೆ ಏರಿಕೆಯಿಂದ ಜನರ ಜೇಬು

ಖಾಲಿಯಾಗಿದ್ದನ್ನು ಗಮನಿಸಿ ಈ ಯೋಜನೆಗಳಿಗೆ ಆದ್ಯತೆ ನೀಡಲಾಗಿದೆ ಎಂಬುದು ಸರ್ಕಾರದ ಸದಾಶಯ. ‌

ಗೃಹಿಣಿ ಮತ್ತು ಯುವಜನರನ್ನು ಗುರಿಯಾಗಿಟ್ಟುಕೊಂಡು ಗ್ಯಾರೆಂಟಿ ಯೋಜನೆಗೆ ಆದ್ಯತೆ ನೀಡಲಾಗಿದೆ. ಜನರ ಕೈಗೆ

ದುಡ್ಡು ಬಂದು ಸೇರಿದರೆ ಅವರ ಕೊಳ್ಳುವ ಸಾಮರ್ಥ್ಯ ಹೆಚ್ಚಾಗುತ್ತದೆ. ಇದರಿಂದ ಮಾರುಕಟ್ಟೆ ಚೈತನ್ಯ ಪಡೆದು ಒಟ

ಆರ್ಥಿಕತೆಯ ಸುಧಾರಣೆಯಾಗುತ್ತದೆ. ಇದೊಂದು ಸರಳ ಸೂತ್ರ. ಸಂಕಷ್ಠ ಸರಮಾಲೆಯಿಂದ ಜನರನ್ನು

ಬಿಡುಗಡೆಗೊಳಿಸಲು ತಕ್ಷಣದ ಪರಿಹಾರವಾಗಿ ಈ ಗ್ಯಾರೆಂಟಿ ಯೋಜನೆಗಳನ್ನು ಜಾರಿಗೆ ತರಲಾಗಿದೆ. 

ಕರ್ನಾಟಕ ಸರ್ಕಾರದ ಗ್ಯಾರೆಂಟಿ ಯೋಜನೆಗಳ ಪರಿಣಾಮಕಾರಿತ್ವ -ವಿಶ್ಲೇಷಣೆ

ಡಾ.ರಾಜೇಂದ್ರಪ್ರಸಾದ್.ಪಿ , ಎಂ.ಎಸ್.ಡಬ್ಲ್ಯೂ, ಪಿಹೆಚ್‌ಡಿ 

ಮುಖ್ಯಸ್ಥರು, ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್‌ 

1. ಕೋಷ್ಠಕ: ಗ್ಯಾರೆಂಟಿ ಯೋಜನೆಗಳ ಹೋಲಿಕೆ (2023-24)

ಇದರ ಒಟ್ಟು ವಾರ್ಷಿಕ ವೆಚ್ಚ: ₹51,538ಕೋಟಿ (ರಾಜ್ಯದ ಬಜೆಟ್ನ 24%)ರಷ್ಟಾಗಿದೆ. 8 ಕೋಟಿ+

ನಾಗರಿಕರುಲ್ಲಿ(ರಾಜ್ಯದ 66% ಜನಸಂಖ್ಯೆ) ಇದರ ಪ್ರಯೋಜನಾ ಪಡೆದಿದ್ದಾರೆ. 



  ಯೋಜನೆ
  

  ಪ್ರಮುಖ ಪರಿಣಾಮಗಳು
  

  ಪರೋಕ್ಷ
  ಪ್ರಯೋಜನಗಳು
  

  ಸವಾಲುಗಳು
  

  ಗೃಹ ಲಕ್ಷ್ಮಿ
  

  ಮಹಿಳಾ ಆರ್ಥಿಕ ಸ್ವಾತಂತ್ರ್ಯದಲ್ಲಿ 18%
ಹೆಚ್ಚಳ. ಕುಟುಂಬದ ತ್ವರಿತ ಆರ್ಥಿಕ
ಸಹಾಯ (ಆಹಾರ, ಶಿಕ್ಷಣ, ವೈದ್ಯಕೀಯ
ವೆಚ್ಚಗಳು). ಮಹಿಳೆಯರ ಆರ್ಥಿಕ
ನಿರ್ಧಾರಗಳಲ್ಲಿ ಸಕ್ರಿಯ
ಭಾಗವಹಿಸುವಿಕೆ. ಅಜೀಂ ಪ್ರೇಮ್ಜಿ
ಫೌಂಡೇಷನ್ (2023)ಪ್ರಕಾರ 78%
ಮಹಿಳೆಯರು ಹಣವನ್ನು ಮಕ್ಕಳ ಶಿಕ್ಷಣ/
ಸಣ್ಣ ವ್ಯಾಪಾರಗಳಿಗೆ ಬಳಸಿದ್ದಾರೆ.
  

  ಸ್ಥಳೀಯ
  ಅರ್ಥವ್ಯವಸ್ಥೆಯ ಚೇತರಿಕೆ : ಸಣ್ಣ
ವ್ಯಾಪಾರ, ಕೃಷಿ ಮತ್ತು ಸೇವಾ ಕ್ಷೇತ್ರದಲ್ಲಿ
ಹೂಡಿಕೆ. ಮಹಿಳಾ ಸಬಲೀಕರಣ
   
  

  ದಾಖಲಾತಿ ತೊಂದರೆ, ಪಾವತಿ ವಿಳಂಬ
  ಹಣಕಾಸು:
  ₹12,000 ಕೋಟಿ ವಾರ್ಷಿಕ ವೆಚ್ಚ
ರಾಜ್ಯದ ಬಜೆಟ್ನ 7%.
  

  ಗೃಹ ಜ್ಯೋತಿ
  

  ಮನೆವಾರು ₹500–₹800 ವಿದ್ಯುತ್
  ಬಿಲ್ ಉಳಿತಾಯ.
  ಗ್ರಾಮೀಣ ಪ್ರದೇಶಗಳಲ್ಲಿ ವಿದ್ಯುತ್
  ಬಳಕೆ 25% ಹೆಚ್ಚಳ.
  

  ಕೃಷಿ ಮತ್ತು ಸಣ್ಣ ಉದ್ಯೋಗಗಳಿಗೆ
ಲಾಭ.
   
  

  DISCOMs ಆದಾಯ ಕುಸಿತದಿಂದ
ಸಬ್ಸಿಡಿ ಒತ್ತಡ
  (₹13,000 ಕೋಟಿ/ವರ್ಷ).
  

  ಶಕ್ತಿ
  

  ಮಹಿಳಾ ಕಾರ್ಯಬಲ
  ಭಾಗವಹಿಸುವಿಕೆ 12% ಹೆಚ್ಚಾಗಿದೆ
(NSSO ಡೇಟಾ).
  ದೈನಂದಿನ ಸಾರಿಗೆ ವೆಚ್ಚದಲ್ಲಿ
  ₹1,000–₹1,500/ತಿಂಗಳ
ಉಳಿತಾಯ.
  ಕೆಲಸ, ಶಿಕ್ಷಣ, ಆರೋಗ್ಯ ಸೇವೆಗಳ
ಸುಗಮ ಲಭ್ಯತೆ.
  62% ಮಹಿಳೆಯರು ಕೆಲಸಕ್ಕೆ
ಪ್ರಯಾಣಿಸುವುದು ಸುಲಭವಾಗಿದೆ.
  

  ಮಹಿಳೆಯರ
  ಚಲನಶೀಲತೆ ಹೆಚ್ಚಿದೆ
  

  ಬಸ್‌ಗಳ ಸೇವಾ ಗುಣಮಟ್ಟ ಕುಗ್ಗಿದೆ
  

  ಅನ್ನ ಭಾಗ್ಯ
  

  ಆಹಾರ ಸುರಕ್ಷತೆ ಸುಧಾರಣೆ
  ಕುಟುಂಬದ ಆಹಾರ ವೆಚ್ಚದಲ್ಲಿ 30%
ಕಡಿತ.
  ಬಡತನ ರೇಖೆಗಿಂತ
  ಕೆಳಗಿನವರಿಗೆ ಪೌಷ್ಠಿಕಾಂಶ ಭದ್ರತೆ.
  

  ಅಪೌಷಟಿಕತೆ ಮತ್ತು ರಕ್ತಹೀನತೆ
  ಕಡಿಮೆ
  

  ಕೇಂದ್ರದಿಂದ ಅಕ್ಕಿ ಪೂರೈಕೆ ತೊಂದರೆ
  

  ಯುವನಿಧಿ
  

  ಯುವ ಸಬಲೀಕರಣ, ಉದ್ಯೋಗ
ಪ್ರೋತ್ಸಾಹ
  ಉದ್ಯೋಗ ಹುಡುಕುವಾಗ ಆರ್ಥಿಕ
ಬೆಂಬಲ.
  ಸಣ್ಣ ವ್ಯಾಪಾರ
  ಅಥವಾ ಕೌಶಲ್ಯ ತರಬೇತಿಗೆ ಹಣದ
ಸಹಾಯ.
  

  ಕೌಶಲ್ಯ
  ಅಭಿವೃದ್ಧಿ ಕೋರ್ಸ್‌ಗಳು ಅಥವಾ
ಸ್ಟಾರ್ಟ್‌ಅಪ್‌ಗಳ ಪ್ರಾರಂಭಿಸುವಿಕೆ 
  

  ಕಡಿಮೆ ಉದ್ಯೋಗ ನಿಯೋಜನೆ

ಈ ಯೋಜನೆಯ ಪ್ರಯೋಜನಗಳು 



ಈ ಪತ್ರಿಕೆಯು ವಿದ್ಯುನ್ಮಾನವಾಗಿದ್ದು ಪ್ರತಿ ಮೂರು ತಿಂಗಳಿಗೊಮ್ಮೆ ತಳಮಟ್ಟದಈ ಪತ್ರಿಕೆಯು ವಿದ್ಯುನ್ಮಾನವಾಗಿದ್ದು ಪ್ರತಿ ಮೂರು ತಿಂಗಳಿಗೊಮ್ಮೆ ತಳಮಟ್ಟದ
ವಿಚಾರಗಳ ಚಿಂತನೆಯ ಮೇಲೆ ತಯಾರಾಗಲಿದ್ದು, ಪ್ರಸ್ತುತ ಪತ್ರಿಕೆಯು ಬುಡಕಟ್ಟುವಿಚಾರಗಳ ಚಿಂತನೆಯ ಮೇಲೆ ತಯಾರಾಗಲಿದ್ದು, ಪ್ರಸ್ತುತ ಪತ್ರಿಕೆಯು ಬುಡಕಟ್ಟು
ಸಮುದಾಯದ ವಿಚಾರವನ್ನು ಕೇಂದ್ರೀಕರಿಸಿದೆ, , ಈ ಪತ್ರಿಕೆಗೆ ಅಂಕಣಗಳನ್ನುಸಮುದಾಯದ ವಿಚಾರವನ್ನು ಕೇಂದ್ರೀಕರಿಸಿದೆ, , ಈ ಪತ್ರಿಕೆಗೆ ಅಂಕಣಗಳನ್ನು
ಬರೆಯಲು, ಅಭಿಪ್ರಾಯಗಳನ್ನು ಹಂಚಿಕೊಳ್ಳಲು “GRAAM-Communityಬರೆಯಲು, ಅಭಿಪ್ರಾಯಗಳನ್ನು ಹಂಚಿಕೊಳ್ಳಲು “GRAAM-Community
Voice” ಎಂಬ ವಾಟ್ಸಾಪ್ ಗ್ರೂಪ್ ರಚಿಸಿದ್ದು ಈ ಗುಂಪನ್ನು ಸೇರಲು ಈVoice” ಎಂಬ ವಾಟ್ಸಾಪ್ ಗ್ರೂಪ್ ರಚಿಸಿದ್ದು ಈ ಗುಂಪನ್ನು ಸೇರಲು ಈ
ಕೆಳಕಂಡವರನ್ನು ಸಂಪರ್ಕಿಸಲು ಕೋರಿದೆ.ಕೆಳಕಂಡವರನ್ನು ಸಂಪರ್ಕಿಸಲು ಕೋರಿದೆ.

ರವಿ.ಸಿ.ಎಸ್ರವಿ.ಸಿ.ಎಸ್
ಹಿರಿಯ ಸಹಾಯಕರು,ಹಿರಿಯ ಸಹಾಯಕರು,

ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್
ಸಂಪರ್ಕ ಸಂಖ್ಯೆ: ಸಂಪರ್ಕ ಸಂಖ್ಯೆ: +91 8618076069+91 8618076069

ಈಮೇಲ್ ವಿಳಾಸ : ಈಮೇಲ್ ವಿಳಾಸ : ravics@graam.org.inravics@graam.org.in

ನವೀನ್ ಕುಮಾರ್.ಸಿನವೀನ್ ಕುಮಾರ್.ಸಿ
ಹಿರಿಯ ಸಹಾಯಕರು,ಹಿರಿಯ ಸಹಾಯಕರು,

ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್  
ಸಂಪರ್ಕ ಸಂಖ್ಯೆ: ಸಂಪರ್ಕ ಸಂಖ್ಯೆ: +91 8618321542+91 8618321542

ಈಮೇಲ್ ವಿಳಾಸ : ಈಮೇಲ್ ವಿಳಾಸ : naveen@graam.org.innaveen@graam.org.in

ಗ್ರಾಮ್ - ನೆಲಧನಿ ತಂಡಗ್ರಾಮ್ - ನೆಲಧನಿ ತಂಡ

ಪ್ರಧಾನ ಸಂಪಾದಕರುಪ್ರಧಾನ ಸಂಪಾದಕರು
ಡಾ.ರಾಜೇಂದ್ರ ಪ್ರಸಾದ್‌ ಪಿ , ಮುಖ್ಯಸ್ಥರುಡಾ.ರಾಜೇಂದ್ರ ಪ್ರಸಾದ್‌ ಪಿ , ಮುಖ್ಯಸ್ಥರು  

ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌
ಸಂಯೋಜನೆ ಮತ್ತು ಸಂಕಲನ-ಸಂಯೋಜನೆ ಮತ್ತು ಸಂಕಲನ-

ರವಿ ಸಿ ಎಸ್‌ , ಹಿರಿಯ ಸಂಯೋಜಕರು,ರವಿ ಸಿ ಎಸ್‌ , ಹಿರಿಯ ಸಂಯೋಜಕರು,  
ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌

ವಿನ್ಯಾಸಗಾರರುವಿನ್ಯಾಸಗಾರರು  
ಗೋಪಾಲ ಒ ಕೆ, ಗೋಪಾಲ ಒ ಕೆ, ಅಸೋಸಿಯೇಟ್,ಅಸೋಸಿಯೇಟ್,

ಸಂವಹನ ಮತ್ತು ನೀತಿ ತೊಡಗಿಸಿಕೊಳ್ಳುವಿಕೆಸಂವಹನ ಮತ್ತು ನೀತಿ ತೊಡಗಿಸಿಕೊಳ್ಳುವಿಕೆ    ತಂಡ (CPE), ಗ್ರಾಮ್‌ತಂಡ (CPE), ಗ್ರಾಮ್‌


